
----------------
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
N        - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
ՕԳՈՍՏՈՍԻ 22-Ի N 1356-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
ԿԱՏԱՐԵԼՈՒ ՄԱՍԻՆ
---------------------------------------------------------------------------------------------------------
            Ղեկավարվելով <<Պետական կառավարչական հիմնարկների մասին>> Հա​յաս​տանի Հանրապետության օրենքի 11-րդ հոդվածի 1-ին կետի պահանջ​ներով` Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապե​տու​​թյան կառավարության 2002 թվականի օգոս​տո​սի 22-ի <<Հայաստանի Հանրապետության մշակույթի և երիտասարդության հար​ցե​րի նախարարության մշակութային արժեքների պահպանության գործակալության կա​նոնադրությունն ու կառուցվածքը հաստատելու մասին>> N 1356-Ն որոշման մեջ կա​տա​րել հետևյալ փոփոխությունները. 

1) որոշման վերնագրում, 1-ին կետի ա) և բ) ենթակետերում և որոշման N 2 հավելվածի վերնագրում <<և երիտա​սար​դության հարցե​րի նախարարության>> բառերը փոխարինել <<նախարարության աշխատակազմի>> բառերով. 
2) որոշման N 1 հավելվածը շարադրել նոր խմբագրությամբ` համա​ձայն հավելվածի:

            2. Սույն որոշումն ուժի մեջ է մտնում պաշտոնական հրապարակմանը հաջոր​դող տասներորդ օրվանից:

Հավելված 

ՀՀ կառավարության 2011 թվականի
օգոստոսի -ի N          -Ն որոշման
Հավելված N 1

ՀՀ կառավարության 2002 թվականի
 օգոստոսի 22-ի N 1356-Ն որոշման
Կ Ա Ն Ո Ն Ա Դ Ր ՈՒ Թ Յ ՈՒ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ՄՇԱԿՈՒԹԱՅԻՆ ԱՐԺԵՔՆԵՐԻ ՊԱՀՊԱՆՈՒԹՅԱՆ ԳՈՐԾԱԿԱԼՈՒԹՅԱՆ
I. ԸՆԴՀԱՆՈՒՐ ԴՐՈՒՅԹՆԵՐ
1. Հայաստանի Հանրապետության մշակույթի նախարարության (այսու​հետ՝ նա​խա​րարություն) աշխատակազմի մշակութային արժեքների պահպանության գոր​ծա​կա​լությունը (այսուհետ՝ գործակալություն) նախարարության աշխատակազմի առանձ​նաց​ված ստորաբաժանում է, որն օրենքով, իսկ առանձին` Հայաստանի Հանրա​պե​տու​թյան օրենսդրությամբ նախատեսված դեպքերում, մատու​ցում է ծառա​յու​թյուններ մշակութային ար​ժեքների պահպանության և օգտագործման բնա​գավառում` հանդես գալով Հայաստանի Հանրա​պե​տու​թյան անունից:

2. Գործակալությունը ստեղծվում, վերակազմակերպվում և նրա գործունեու​թյունը դադարեցվում է Հայաստանի Հանրապետության Կառավարության որոշմամբ: Գոր​ծա​կալությունը գործում է իր կանոնադրության համաձայն, որը Հայաստանի Հան​րա​​պետության մշակույթի նախարարի ներկայացմամբ հաստատում է Հա​յաս​տանի Հան​​​րա​պետության Կառավարությունը:

3. Գործակալության լիազորությունները uահմանվում են oրենքով, Հայաu​տա​նի Հանրապետության Նախագահի հրամանագրերով, կարգադրություններով և Հա​յաu​տանի Հանրապետության Կառավարության որոշումներով, ինչպեu նաև Հայաu​տանի Հանրապետության միջազգային պայմանագրերով:

4. Գործակալությունն իր գործունեությունն իրականացնում է Հայաստանի Հան​​րա​​պետության օրենսդրության, սույն կանոնադրության և այլ իրավական ակտե​րին համապատասխան:

5. Գործակալությունն օրենքով կամ այլ իրավական ակտերով նախատես​ված դեպքերում իրավունք ունի Հայաստանի Հանրապետության անունից ձեռք բե​րե​լու ու իրականացնելու գույքային և անձնական ոչ գույքային իրավունքներ, կրելու պարտա​կանություններ, դատարանում հանդես գալու որպես հայցվոր կամ պատաս​խանող:

6. Գործակալությունն ունի Հայաստանի Հանրապետության զինանշանի պատ​​​կե​րով և իր՝ հայերեն անվանմամբ կլոր կնիք, ձևաթղթեր ու անհատականացման այլ միջոցներ: 

II. ԳՈՐԾԱԿԱԼՈՒԹՅԱՆ ՆՊԱՏԱԿՆԵՐՆ ՈՒ ԽՆԴԻՐՆԵՐԸ
7. Գործակալության նպատակներն ու խնդիրներն են՝
1) նպաստել Հայաստանի Հանրապետության մշակութային արժեքների պահ​պան​մանն ու օրինական շրջանառությանը.  

2) ապահովել մշակութային արժեքների օրինական արտահանումն ու ներ​մու​ծումը, կանխել և կանխարգելել այդ ար​ժեք​ների ապ​օրինի արտահանումն ու ներմու​ծումը.

3) կանխել և կանխարգելել մշակութային արժեքների նկատմամբ սեփա​կանու​թյան իրա​վունքի ապ​օրինի փո​խան​ցումը. 

4) ապահովել Հայաստանի Հանրապետությունում մշակութային ար​ժեք​ների փորձա​քննություն իրականացնելու մասնագետ-հայտատու​ների հավատարմագրման գործըն​թացը. 

5) նպաստել մշակութային արժեքների ոլորտում միջազգային համա​գոր​ծակ​ցու​թյանն ու հաղորդակցմանը:

III. ԳՈՐԾԱԿԱԼՈՒԹՅԱՆ ԳՈՐԾԱՌՈՒՅԹՆԵՐԸ
8. Գործակալությունն իր նպատակների և խնդիրների իրականացման համար Հա​յաստանի Հանրապետության օրենսդրությամբ սահմանված կարգով՝
1) տարբեր տեղեկատվական աղբյուրների և նյութերի ուսումնասիրության միջո​ցով հայտնաբերում և հաշվառում է այլ պետություն​նե​րում գտնվող ազգային մշա​կութային արժեքները, կազմում է դրանց հաշ​վառ​ման մատ​յանն ու ստեղծում այդ ար​ժեք​ների տվյալների շտե​​մա​րան. 

2) կազմակերպում և իրականացնում է Հայաստանի Հանրապետության մշակութային ժառանգու​թյան առանձ​նակի արժեքավոր մշակութային արժեքների ցան​կի ստեղծման ու համա​լրման գործընթացը, արգելում այդ ցանկում ներառված արժեք​ների՝ ՀՀ տարած​քից ար​տա​հանումն ու ժամանակավոր արտահանումը. 

3) ստեղծում է մշակութային արժեքների տեղեկատվական շտե​​​մա​րանը և վեր​ջինի ու գողացված, կորած, հափշտակված մշակութային արժեք​ների շտեմարան​ների տվյալների հիման վրա Հայաստանի Հանրապետության օրենսդրու​թյամբ, Հա​յաս​տանի Հան​րա​պե​տու​​թյան միջազգային պայմանագրերով ու իրավական այլ ակտե​րով նախա​տեսված կար​գով միջոցներ է ձեռնարկում կանխարգելելու մշակու​թային ար​ժեքների ապօրինի արտահանումն ու ապօրինի ներմուծումը, կանխելու դրանց նկատմամբ սեփա​կա​նու​թյան իրավունքի ապօրինի փոխանցումը, ինչպես նաև պաշ​տ​պանելու մշա​կութային ար​ժեք​ների սեփականատերերի գրանցված իրա​վունք​ները. 

4) Հայաստանի Հանրապետությունում և նրա սահմաններից դուրս տարածում է տեղեկատվություն մշակութային արժեքների անհետացման, կորստի, հափշտա​կու​թյան փաս​տե​​րի վերաբերյալ.

5) հաշվառում է մշակութային արժեքների պահպանական ցուցակում գրանց​ված կամ գրանցման ենթակա ժամանակավոր արտահանվող մշակութային արժեք​ները, ար​​ձա​​​նագրում ժամանակավոր արտահանումից վերա​դարձ​ված այդ արժեք​ների իս​կու​​թյունը (նույնականացումը), իսկ սահմանված ժամկե​տում Հա​յաս​տանի Հանրա​պե​տու​​թյուն չվերադարձնելու դեպքում միջոցներ է ձեռնար​կում դրանց հետ​բեր​ման ուղղու​թյամբ.

6) փորձագիտական եզրակացության հիման վրա նախարարություն է ներ​կայացնում առաջարկություններ արտահանման համար հայտագրված` մշակութային արժեք​ների պահպանական ցուցակում գրանցման չափորոշիչ​ներին համապա​տասխա​նող, իրավա​բանական և ֆիզիկական անձանց ս​ե​փա​կա​նու​թյունը հան​դիսացող մշակութային ար​ժեք​ների` պետության կողմից գնման նախա​պատ​վության իրավունքի իրականացման վերաբերյալ և կազմակերպում է  գործընթացի իրականացումը.
7) ՀՀ օրենսդրությամբ սահմանված կարգով իրականացնում է  մշակութային ար​ժեք​ների պահպանական ցուցակում պետա​կան սե​փա​կանություն չհամարվող մշակութային արժեքները կամավոր սկզբուն​քով գրան​ցման գործընթացը, կազմում այդ արժեքների ցուցակը և սեփականատերերին տալիս տեղեկանք պահպանական ցուցա​կում դրանք գրան​ցելու կամ գրան​ց​ման ենթակա չլինելու վե​րա​բերյալ.

8) ՀՀ օրենսդրությամբ սահմանված կարգով որոշում է ընդունում մշակութային արժեքների արտահանման և ժա​մա​նա​կա​վոր արտահանման հնարավորության կամ անհնարինության մա​սին և տալիս է մշակութային արժեքների արտահանման կամ ժա​մանակավոր ար​տա​​հան​ման իրավունքի՝ սահմանված նմուշի վկայագիր.
9) կազմակերպում և իրականացնում է  կերպարվեստի և դեկորատիվ-կիրա​ռական արվեստի բնա​գա​վա​ռի վերջին 50 տարում մահացած այն հեղինակների ցանկի ստեղծման աշխա​տանք​​ները, որոնց ստեղծագործությունները Հայաստանի Հանրապե​տությունից կա​րող են ար​տա​հանվել միայն մշակութային արժեքների արտահանման կամ ժամա​նակավոր ար​տա​հանման իրավունքի վկայագրի հիման վրա. 

10) վավերացնում է արտահանման կամ ժամանակավոր արտահանման հա​մար հայ​տագրված՝ մինչև 50 տարվա վաղեմություն ունեցող կերպարվեստի և դեկո​րատիվ-կի​րառական արվեստի ստեղծագործությունների (բա​ցա​​ռու​թյամբ անթվակիր և անստո​րագիր, ինչպես նաև Հայաստանի Հանրապետության Կառավարության հաս​տատած ցան​կում ընդգրկված, վերջին 50 տարում մահացած հեղինակների ստեղծա​գործու​թյուն​ների), ինչպես նաև մինչև 75 տարվա վաղեմություն ունեցող մշակութային նշա​նա​կության առար​կաների (բա​ցա​​ռու​թյամբ` անթվա​կիր առարկաների) իսկությունը դրանց լուսանկարների շրջերեսին` հայտատուի ցանկությամբ.

11)  ընդունում է վերականգնման նպատակով մշակութային արժեքներ Հայաս​տանի Հան​րա​պետության տա​րածք ժա​մա​նակավոր ներ​մուծելու մասին հայտերը, տա​լիս դրանց իսկության, իսկ վերա​​արտա​հանելիս` ժամանակավոր ներ​մուծ​ված մշակու​թա​​յին ար​ժեքների վերականգնման արդյունքը լինելու (նույ​նականու​​թյան) վերաբերյալ տեղե​կանք​​ները, հաշվառում այդ արժեք​ները, հայտերն ու տեղեկանքները. 

12)  տալիս է ժամանակավոր արտահանվող նվագարանի վկայական. 

13)  իրականացնում է  արտահանվող, ժամանակավոր արտահանվող, վերա​կանգ​նման նպա​​տակով ժամանա​կա​վոր ներ​մուծվող մշակութային արժեքների ու առար​կա​​նե​րի տեղե​կատվական շտե​մա​​​րան​​​ների համալրման ու դրանց օգտա​գոր​ծման, ուսում​նասիրման ու վերլուծության գործընթացները.
14)  ՀՀ օրենսդրությամբ սահմանված կարգով իրականացնում է առգրավված կամ բռնագրավված մշակութային արժեքները Հայաստանի Հանրա​պե​տության պետա​կան պահոցների (թան​գա​րաններ, ար​խիվներ, գրադարան​ներ և մշակութային այլ կազ​մա​կերպություններ) մշտա​կան պահ​պա​​​նության  կամ Հա​յաս​տանի Հանրա​պետու​թյան ար​​դա​րա​դա​տու​թյան նա​խա​րարու​թյան համապատաս​խան ծա​ռա​յու​թյանը հանձնելու գործ​ըն​թաց​ները. 

15)  կազմակերպում և իրականացնում է  ՀՀ մշակույթի նախարարության մշա​կութային արժեք​ների փորձաքննություն իրականացնելու մասնագետների հավատար​մագրման խոր​հրդ​ի աշխատանքները, ինչպես նաև մշակութային արժեքների փորձաքննություն իրականացնելու մասնագետ-հայտատուների հավատարմագրման գործընթացն ու հավատարմագրման վկայա​գրե​րի տրամադրման աշխատանքները. 

16)  իր իրավասության սահմաններում իրականացնում է մշակութային ար​ժեքների պահպանությունն ու պաշտ​պա​​նու​թյունն իրականացնող, ինչպես նաև արտահանումն ու ներմուծումը կարգավորող և վե​րահuկող պետական մարմինների և միջազգային կազմակերպությունների հետ կապն ու համագործակցությունը.

17)  ՀՀ օրենսդրությամբ սահմանված կարգով օգտվում է Հայաստանի Հանրա​պե​տու​թյունում Ինտերպոլի ազգային կենտ​րո​նական բյուրոյի տեղեկություններից. 

18)  իրականացնում է ՀՀ օրենսդրությամբ նախա​տես​ված այլ լիազորություններ: 

IV. ԳՈՐԾԱԿԱԼՈՒԹՅԱՆ ԿԱՌԱՎԱՐՈՒՄԸ

9. Գործակալությունը կառավարում է Հայաստանի Հանրապետության մշա​կույթի նախարարը (այսուհետ՝ նախարար): Գործակալության անմիջական ղե​կա​վա​րումն իրականացնում է գործակալության պետը, որը պաշտոնի նշանակվում և պաշտոնից ազատվում է <<Քաղաքացիական ծառայության մասին>> Հայաստանի Հանրա​պե​տության օրենքով սահմանված կարգով:
        10. Գոր​ծա​կալության պետը իր գործունեության ընթաց​քում  առաջնորդվում է Հա​յաստանի Հանրապետության Սահ​մանա​դրու​թյամբ, Հայաստանի Հանրապետության օրենք​ներով, Հայաստանի Հանրա​պետու​թյան մշակույթի նախարարության ու սույն կա​նոնադրություններով, ինչպեu նաև այլ իրավական ակտերով և Հայաuտանի Հանրա​պե​տու​թյան միջազգային պայմանագրերով: 

11. Գործակալության պետը պատասխանատու է մշակութային արժեքների պահ​​​​պա​նության և օգտագործման բնագավառում մատուցվող ծառայությունների որա​կի, ինչպես նաև դրանց՝ օրենքներին և այլ իրավական ակտերին համապատասխանու​թյան համար: 

12. Գործակալության պետը հաշվետու է Հայաuտանի Հանրապետության վարչա​պետին, նախարարին, գործակալության գործունեությունը համակարգող նախա​րարի համապատաuխան տեղակալին, իuկ քաղաքացիական ծառայության մաuին Հայաu​տա​նի Հանրապետության oրենuդրությամբ նախատեuված դեպքերում նաև` նախարա​րու​թյան աշխատակազմի ղեկավարին: 

13. Գործակալության պետը՝ 

1) ղեկավարում է գործակալության ընթացիկ գործունեությունը, պա​տաս​խա​նա​տու է գործակալության առջև դրված խնդիրների ու գործառույթների իրա​կանացման համար.

2) oրենքով, այլ իրավական ակտերով և uույն կանոնադրությամբ նախատեuված գործունեության բնագավառի, նպատակների և խնդիրների վերաբերյալ առաջար​կություններ է ներկայացնում նախարարին կամ գործակալության գործու​նեությունը համա​​կարգող նա​խա​րարի տեղակալին. 

3) իր իրավասության սահմաններում արձակում է կարգադրություններ և տալիս ցուցումներ, առանց լիազորագրի հանդես է գալիս Հայաստանի Հանրա​պետու​թյան և գոր​ծակալության անունից, ինչպես նաև տալիս է գործակալության անունից հանդես գալու լիազորագրեր, այդ թվում նաև՝ վերալիազորման իրավունքով լիա​զորագրեր.

4) իր իրավասության սահմաններում առաջարկություններ է ներկայացնում նա​խա​րարության աշխատակազմի ղեկավարին գործակալության աշխատողների նկատ​​մամբ խրախուuանքի կամ կարգապահական տույժի միջոց​ներ կիրառելու վե​րա​բերյալ.

5) նախարարին կամ նրա համապատաuխան տեղակալին պարբերաբար ներ​կա​յացնում է տեղեկատվություն գործակալության կողմից իրականացվող աշխատանք​ների ընթացքի մաuին. 
6) ապահովում է նախարարի հրամանների և ցուցումների, ինչպես նաև գոր​ծա​կալության գործու​նեությունը համակարգող նախարարի տեղակալի ցուցումների, հանձ​​նարարականների ու առաջա​դրանքների կատարումը և արդյունքների մասին տե​ղե​կացնում նախարարին կամ նրա համապատաuխան տեղակալին.

7) նախարարության և սույն կանոնադրություններին համապատասխան` սահ​մանում է գործակալության կառուցվածքային ստորա​բաժա​նում​ների իրավասու​թյուն​ները.  

8) uահմանում է աշխատանքի բաշխումն իր տեղակալների միջև.  

9) լսում է գործակալության կառուցվածքային ստորա​բաժա​նում​ների գործու​նեու​թյան մասին հաշվե​տվու​թյուն​ները, քննարկում դրանց գործունեության ստուգման արդ​յունքները.

10)  իրականացնում է վերահսկողություն գործակալության կառուցվածքային ստո​րա​​բաժա​նում​ների օգտագործմանը հանձնված պետական սեփականության պահպա​նու​թյան նկատմամբ. 

11) առաջարկություններ է ներկայացնում նախարարին գործակալության կա​ռուց​վածքի և աշխատողների թվի, ինչպես նաև գործակալության խորհրդակցական մար​մին​ների ստեղծման մասին. 

12)  իր լիազորության սահմաններում համագործակցում է պետական կառա​վար​ման, տեղական ինքնակառավարման և այլ մարմինների հետ. 

13)  իրականացնում է օրենքով, այլ իրավական ակտերով և սույն կանոնադրու​թյամբ նախատեսված այլ լիազորություններ:

14. Գործակալության պետի բացակայության դեպքում գործակալության պետի փոխարինումն իրականացվում է քաղաքացիական ծառայության մասին Հայաստանի Հանրապետության օրենսդրությամբ սահմանված կարգով: 

V. ԳՈՐԾԱԿԱԼՈՒԹՅԱՆ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ

15. Oրենքով, այլ իրավական ակտերով, նախարարության և uույն կանոնա​դրություններով գործակալությանը վերապահված լիազորությունների լիարժեք և արդյու​նա​վետ իրականացումը, ինչպեu նաև քաղաքացիական իրավահարաբերություններին նրա մաuնակցությունն ապահովում է նախարարության աշխատակազմը: 
16. Գործակալությունն ունի կառուցվածքային uտորաբաժանումներ:  

17. Գործակալության կառուցվածքային uտորաբաժանումների աշխատողները քաղաքացիական ծառայողներ են:

18. Գործակալության վերակազմակերպման և նրա գործունեության դադարման կարգն ու պայմանները uահմանվում են oրենքով և այլ իրավական ակտերով:
Տեղեկանք - հիմնավորում
<<Հայաստանի Հանրապետության Կառավարության 2002 թվականի  օգոստոսի 22-ի    N 1356-Ն որոշման մեջ փոփոխություններ և լրացում կատարելու մասին>> ՀՀ Կառավարության որոշ​ման նախագծի ընդունման 

                Իրավական ակտի ընդունման անհրաժեշտությունը

       <<Հայաստանի Հան​​րա​պետության Կառա​վա​րու​թյան 2002 թ. օգոս​​տոսի 22-ի N 1356-Ն որոշ​ման մեջ փոփո​խու​թյուն և լրացում կատարելու մասին>> ՀՀ Կառա​վա​րության որոշ​ման նա​խագ​ծի ընդունումը պայ​մա​նավորված է ՀՀ մշակույթի նախա​րարության աշխա​տակազմի մշակութային արժեքների պահպանու​թյան գործակալու​թյան կանոնադ​րու​թյունը ՀՀ գործող օրենս​դրության պահանջներին համապա​տաս​խա​նեցնելու ան​հրա​ժեշ​տությամբ: Ոլորտը կար​գա​վո​րող շատ իրավական ակտեր ըն​դուն​​վել են գործակալության կանոնադրության հաս​տատումից հետո, որի արդյունքում ան​համա​պա​տասխանու​թյուն​ներ են առաջացել ՀՀ օրենսդրու​թյամբ նախատեսված և գործակա​լու​թյան կանոնա​դրությունում ամրագրված գոր​ծա​ռույթների միջև: 

       Միաժամանակ, 2008 և 2010 թվականներին փոփոխություններ են կատարվել նաև ՀՀ մշա​կույթի նախարա​րության կանոնա​դրու​թյունում, ինչն առաջացնում է գործա​կա​լու​թյան գործա​ռույթները վերոհիշյալ իրավական ակտերի դրույթներին համապա​տաս​​խա​նեցնելու անհրաժեշտություն: 

  Ընթացիկ իրավիճակը և խնդիրները

      <<Մշակութային արժեքների արտահան​ման և ներմուծման մասին>> ՀՀ օրեն​քով (ՀՕ-176-Ն, 30.12.04 թ.) սահմանված են մշակու​թա​յին արժեքների պահպանության ոլորտի պետական լիազոր մարմնի մի շարք իրավա​սություններ, որոնց հիմնական մասի իրա​կանացումը նախատեսված չէ նախարարության աշխա​տակազմի մշակու​թա​յին արժեք​ների պահպա​նության գործակալության կանոնադ​րու​թյամբ: Դրանք ոլորտում ծառայությունների մատուցմանը նպատակաուղղված այն գործառույթներն են, որոնք 2005 թվականից իր իրավասության սահմաններում իրա​կանացվում են գործա​կա​լու​թյան կողմից և համապատասխանաբար պետք է ամրագրվեն նրա կանոնադրու​թյամբ: Այսպես՝
1) Հայաստանի Հանրապետության մշակութային ժառանգության առանձնակի ար​ժե​քա​վոր մշակութային արժեքների ցանկի մշակումն ու դրանց արտահանման և ժա​մա​նա​կավոր արտահանման արգելումը Հայաստանի Հանրապետության տարածքից.

2) պետական պահոցներում պահպանվող մշակութային արժեքների արտահանման արգելումը` բա​ցա​ռությամբ ժամանակավոր արտահանման դեպքերի.

3) այլ պետությունների տարածքում գտնվող ազ​գային մշակութային արժեքների  հայտ​նաբերումն ու դրանց հաշ​վառ​ման մատյանի կազմումը.

4)  մշա​կութային արժեքների արտահան​ման կամ ժամանակավոր արտա​հանման իրավունքի վկայագրի հիման վրա Հայաստանի Հանրապետությունից արտա​հան​վող կերպարվեստի և դեկորատիվ-կիրառական արվեստի ստեղծագործությունների` վերջին 50 տարում մահացած հեղինակների ցանկի կազմումը.

5) պետական սեփականություն չհամարվող մշակութային արժեքների պահպա​նա​կան ցու​ցակի կազմումը.

      6) արտահանման կամ ժամանակավոր արտահանման համար հայտագրված` կերպ​ար​վեստի և դեկորատիվ-կիրառական արվեստի` մշակութային արժեք չհամարվող ստեղ​​ծագործությունների և մշակութային նշանակության առարկաների լուսանկարների շրջե​րեսին դրանց  իսկու​թյան վավերացումը.

       7) Հայաստանի Հանրապետությունում և նրա սահմաններից դուրս մշակութային ար​ժեք​ների անհետացման, կորստի, հափշտակության փաս​տե​րի վերաբերյալ տեղե​կատվության տարածումը.

       8) մշակութային արժեքների պահ​պա​նական ցուցակում գրանցված կամ գրանցման ենթակա ժամանա​կավոր ար​տա​​​հան​վող մշակութային արժեքների հաշվառումն ու սահ​մանված ժամկետում չվերա​դարձման դեպքերում դրանց հետբերման ուղղությամբ միջոց​ների ձեռնարկումը.

      9) արտահանվող, ժամանակավոր արտահանվող և վերականգնման նպատակով ժամանակավոր ներմուծվող մշակու​թա​յին արժեք​նե​րի վիճակագրության վարումը.

      10) ժամանակավոր արտահանվող և ժամանակավոր արտահանումից վերադարձ​ված մշակութային արժեքների իսկության արձանագրումը.

      11) հետախուզման մեջ գտնվող մշակութային արժեքների` արտահանման համար հայտագրման դեպքերի մասին իրավապահ մարմիններին անհապաղ հայտնումը. 
     12) մշակութային արժեքների փորձաքննություն իրականացնելու մասնագետ-հայ​տա​տուների հավատարմագրման գործընթացի ու հավատարմագրման վկայա​գրե​րի տրա​մադրման աշխատանքների ապահովումը:

Բացի դրանից՝ գործակալության կանոնադրությամբ ամրագրված մի շարք գործա​ռույթ​ներ արդեն ժամա​նա​կավրեպ են, քանզի դրանք նախատեսող իրավական ակ​տերն արդեն իսկ չեն գործում: Այսպես՝  

1. ժամա​նակավոր արտահանվող մշակութային արժեքների վերադարձման նպա​տակով իրավաբանական և ֆիզիկական անձանց հետ օրենքով նախատեսված կարգով գրավի պայմանագրերի կնքումը.

2. Հայաս​տա​նի Հանրապետության քաղաքացի​նե​րին սեփականության իրավունքով պատկանող ընտանեկան մասունքների կամ հիշա​տակ հանդիսացող մշակութային ար​ժեք​ների ար​տա​հանման թույլտվության վերաբեր​յալ մշակութային արժեքների արտա​հան​ման և ներ​մուծման պետական խորհուրդ միջնորդության ներկայացումը.

3. մշակութային արժեքների արտահանման և ներմուծման պետա​կան խորհրդի գործու​նե​ության կազմակերպման տեխնիկական ապահովումը.

4. արտահանվող և ժամանակավոր արտա​հանվող, մաքսային և այլ իրավապահ մարմինների կողմից առգրավված կամ բռնագրավված մշակութային արժեքների, ինչ​պես նաև մշակութային արժեքների նկատմամբ սե​փա​​կանության իրավունքի փոխանց​ման դեպքերում դրանց արվես​տա​​բա​նական ու պատմամշակութային փորձաքննության իրականացումը. 
5. Հայաստանի Հանրապետության տարածք ներմուծվող և ժամանակավոր ներ​մուծ​վող  մշակութային արժեքների գրանցումը (բա​ցա​ռությամբ վերականգնման նպա​տա​կով ժամանակավոր ներմուծվող մշակութային արժեքների):

Տվյալ բնագավառում իրականացվող քաղաքականությունը
Մշակութային արժեքների պահպանու​թյան և շրջա​նառության ոլորտի իրավական դաշտի կարգավորում:
Կարգավորման նպատակը և բնույթը 
Գործակալության կողմից փաստացի իրակա​նացվող գործա​ռույթ​նե​րի իրավական ամրագրումն ու դրանով իսկ նրա կանոնադրության համապատասխանեցումն է ՀՀ օրենս​դրության դրույթներին:
Նախագծի մշակման գործընթացում ներգրավված ինստիտուտները և անձինք

ՀՀ ֆինանսների, էկոնոմիկայի և արդարադատության նախարարություններ ու ՀՀ ԿԱ պետական եկամուտների կոմիտե:       

          Ակնկալվող արդյունքը
- կապահովվի գործակալության կողմից իրակա​նացվող գործառույթների իրա​կա​նաց​ման անհրաժեշտ իրա​վա​կան հիմքերը.

- կհստակեցվեն նախարարության աշխատակազմի մշա​կութային արժեքների ոլորտի քաղաքականություն մշակող և իրա​կանացնող ստո​րա​բաժանումների ու ծառայու​թյուններ մատուցող գործակալու​թյան գործա​ռույթ​ները.

- կհստակեցվեն գործակալության ստորաբաժա​նում​ների գոր​ծա​​ռույթ​ները:
Տեղեկանք
       <<Հայաստանի Հանրապետության Կառավարության 2002 թվականի  օգոստոսի 22-ի N 1356-Ն որոշման մեջ փոփոխություններ և լրացում կատարելու մասին>> ՀՀ Կառավարության որոշման նախագծի ընդունման կապակցությամբ այլ իրավական ակտերի ընդունման մասին
      <<Հայաստանի Հանրապետության Կառավարության 2002 թվականի  օգոստոսի 22-ի N 1356-Ն որոշման մեջ փոփոխություններ և լրացում կատարելու մասին>> ՀՀ Կառավարության որոշ​ման նախագծի ընդունումն  այլ   իրավական ակտերի ընդունման անհրաժեշտու​թյուն չի առաջացնում:

Տեղեկանք
      <<Հայաստանի Հանրապետության Կառավարության 2002 թվականի  օգոստոսի 22-ի N 1356-Ն որոշման մեջ փոփոխություններ և լրացում կատարելու մասին>> ՀՀ Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների մասին
       <<Հայաստանի Հանրապետության Կառավարության 2002 թվականի օգոստոսի 22-ի N 1356-Ն որոշման մեջ փոփոխություններ և լրացում կատարելու մասին>> ՀՀ Կա​ռա​վարության որոշ​​ման նախագծի ընդունումը Հայաստանի Հանրապետության 2011 թ. և հաջորդող երեք տարիների պետական բյու​ջեներում ծախսեր և եկամուտներ չի առաջացնում:

ՏԵՂԵԿԱՆՔ
<<Հայաստանի Հանրապետության մշակույթի և երիտասարդության հարցերի
նախարարության մշակութային արժեքների պահպանության գործակալության կա​նոնադրությունն ու կառուցվածքը հաստատելու մասին>>  Հայաստանի Հանրապե​տու​թյան Կառավարության 2002 թվականի օգոստոսի 22-ի N 1356-Ն որոշման մեջ փոփոխու​թյուններ և լրա​ցում​​ներ կատարելու մասին>> Հայաստանի Հանրա​պետու​թյան Կա​ռա​վարության որոշման նախագծի վերաբերյալ շահագրգիռ գերատեսչությունների առաջարկությունների և դիտողությունների մասին

	Առաջարկության  և դիտողության հեղինակը
	Առաջարկության և դիտողության

բովանդակությունը
	Եզրակացություն

	ՀՀ ֆինանսների  նախարարու​թյուն
	       ՀՀ ֆինանսների նախարարությունը քննարկել է <<Հա​յաս​​տանի Հանրապետության Կառավարության 2002 թվականի  օգոստոսի 22-ի N 1356-Ն որոշ​ման մեջ փոփոխություններ և լրացում կատարելու մա​սին>> ՀՀ Կառավարության որոշման նախագիծը և հայտնում է հետևյալը.                          
    Նախագծի 1-ին կետի 2-րդ ենթակետով հաս​տատ​վող կանոնադրության <<IV.Գործակալու​թյան կառա​վարումը>> և <<V.Գործակալության աշ​խա​տանքների կազմակերպումը>> բաժինները անհրա​ժեշտ է հա​մապատասխանեցնել Հայաստանի Հանրապետու​թյան Կառավարության 2002 թվականի ապրիլի 18-ի N 16 արձանագրային որոշմամբ հաս​տատված գոր​ծա​կալության օրինակելի կանոնադրու​թյան համա​պա​տասխան բաժիններին, մասնա​վորա​պես խմբա​գրման կարիք ունեն 9-րդ, 11-րդ և 12-րդ կետերը:

Միաժամանակ չենք առարկում ՀՀ մշակույթի նախարարության աշխատակազմի մշակութային ար​ժեք​ների պահպանության գործակալության կանո​նա​դրության մեջ առաջարկվող փոփոխու​թյունները կա​տարել նախարարության աշխատակազմի համար հաստատված ընդհանուր թվաքանակի և պահպան​ման ծախսերի սահմաններում:
	Ընդունվել է:

Գործակալու​թյան կառուց​ված​քում և պահ​​պանման ծախսերում փո​փո​խություն չի նա​խատեսվում:

	ՀՀ ԿԱ պետա​կան եկամուտ​ների կոմիտե
	     Ձեր 27.04.2011թ. N 01/13.0/1664-11 գրությամբ ներ​կայացված <<Հայաստանի Հանրապետության Կա​ռա​վարության 2002 թվականի օգոստոսի 22-ի N 1356-Ն որոշման մեջ փոփոխություններ և լրացում կա​տա​րելու մասին>> ՀՀ Կառավարության որոշման նախա​գծի վերաբերյալ առաջարկություններ չկան:
	

	ՀՀ էկոնոմիկայի  նախարարու​թյուն
	    «Հայաստանի Հանրապետության Կառավա​րու​թյան 2002 թվականի օգոստոսի 22-ի N 1356-ն որոշ​ման մեջ փոփոխություններ և լրացում կատարելու մասին» ՀՀ Կառավարության որոշման նախագծի վերաբերյալ ՀՀ էկոնոմիկայի նախարարությունն առաջարկություններ և առարկություններ չունի:
	

	ՀՀ արդարա​դատության նախարարու​թյուն
	1. Որոշման նախագծի 1-ին կետով նախա​տես​վող դրույթներն անհրաժեշտ է համապատաս​խա​նեց​նել <<Իրավական ակտերի մասին>> Հայաստանի Հան​րապետության օրենքի 39-րդ հոդվածի 4-րդ մա​սի պահանջներին, որոնց համաձայն իրավական ակ​տի լրիվ անվանումը հիշատակելիu դրանում հետևյալ հաջորդականությամբ ներառվում են իրավական ակտն ընդունող մարմնի անվանումը, իրավական ակտի ընդունման տարին, ամիuը (տառերով), ամuաթիվը, ակտի վերնագիրը, ակտի հերթական համարը և տեuակը։
 2. Որոշման նախագծի 1-ին կետի 1-ին ենթա​կետով նախատեսվող փոփոխությունը և լրացումն անհրաժեշտ է կատարել նաև Հայաստանի Հանրա​պե​տության Կառավարության 2002 թվականի  օգոստոսի 22-ի թիվ 1356-Ն որոշման 1-ին կետում:
         Նույն ենթակետի վերաբերյալ հայտնում ենք նաև, որ հիշյալ փոփոխությունը և լրացումն անհրաժեշտ է կատարել միայն Հայաստանի Հան​րա​պետության Կառավարության 2002 թվականի օգոս​տոսի 22-ի թիվ 1356-Ն որոշման  հավելված 2-ում, քանի որ նախագծի 1-ին կետի 2-րդ ենթակետով թիվ 1 հավելվածն արդեն իսկ շարադրվում է նոր խմբա​գրությամբ:


3. Որոշման նախագծի 1-ին կետի 2-րդ ենթա​կետով նախատեսվող «N 1 հավելվածի» բառերն անհրաժեշտ է փոխարինել «հավելվածի» բառով, քանի որ նախագծով հաստատվում է միայն մեկ հավելված: 


Նույն դիտողությունը վերաբերում է նաև հավելված 1-ին:

4. Հավելված 1-ում «Հավելված N 1 ՀՀ Կառա​վարության 2011 թվականի –ի N –Ն որոշման» բառերից հետո անհրաժեշտ է լրացնել «Հավելված N 1 ՀՀ Կառավարության 2002  թվականի օգոստոսի 22-ի  N 1356–Ն որոշման» բառերը:

5. Հավելված 1-ով նախատեսվող կանոնա​դրության (այսուհետ` Կանոնադրություն)  7-րդ կետի 1-ին և 5-րդ ենթակետերում դրույթներ են նախա​տեսվում միայն շարժական ժառանգության պահ​պանման և այդ ոլորտում միջազգային համագոր​ծակ​ցության ու հաղորդակցության վերաբերյալ: Այդ առու​մով գտնում ենք, որ գործակալության նպատակները և խնդիրները պետք է վերաբերեն ոչ միայն շարժա​կան, այլ նաև մշակութային ամբողջ ժառանգությանը` նկատի ունենալով Կանոնադրության 1-ին կետի պահանջները, որոնց համաձայն գործակալությունը մատուցում է ծառայություններ մշակութային արժեք​ների պահպանության և օգտագործման բնագա​վառում:   

6. Կանոնադրության 8-րդ կետի 24-րդ ենթա​կետից անհրաժեշտ է հանել «և իրավական ակտե​րով» բառերը: 

7. Կանոնադրության 12-րդ կետի 5-րդ ենթա​կետում «տեղեկույթ» բառն անհրաժեշտ է փոխարինել «տեղեկատվություն» բառով:
	Ընդունվել է: 
Ընդունվել է: 
Ընդունվել է: 
Ընդունվել է: 
Ընդունվել է: 

Ընդունվել է: 
Ընդունվել է: 
Ընդունվել է: 
Ընդունվել է: 









